
denger die sini kasi orang makan, 1 perkara saija maoe denger Liamkeng, 2 perkara maoe menoempang makan Tjaijkeng, Dewa tanja sama moeritnja apa masi ada itoe Tjaijkeng, en moeritnja kata tiada lagi sebab soeda sampe masing-masing poenja doedoekkan, Soehoe bilang sama Taij Ong kapan dia maoe makan mistie siijang-siijang dateng bole die sediain 1 tempat, en Dewa Toewa lantes kata begitoe, en Taij Ong denger lantes mara dia pegi doeloean doedoek die itoe To, dia makan sadja itoe barang tiada toengoe lagi sama njang laen, kebetoellan ada Kong Tjiak kloewar bawa the maoe kasi, maka Dewa sama njang laen-laen Tjap-Pe-Lo-Hoan-Ong barang liat Tokhwee Taij Ong doedoek die tempat krosienja, dia mara, kata: loe kenapa brani doedoek die tempat doedoekan goewa en loe makan itoe Tjaijkeng, en lantes itoe the panas-panas dia timpoek moekanja Taij Ong en lantes pegi, Taij Ong lantes mara kloewarin 50 Gantang api boeroe sama Kong Tjiak lantes bakar ini Kong Tjiak, die bakar dia bekaok-kaok, en Dewa Toewa liat Kong Tjiak die bakar, dia lantes batja-batja (Liam) pake aer imboen boeat toeloengin Kong Tjiak, en Taij Ong liat die toeloengin ini Kong Tjiak sampe mendoesin, en Taij Ong mara sama Dewa, kenapa die toeloengin ini Kong Tjiak, en Taij Ong maoe bakar ini tempat Lengsan en Dewa Toewa dapet liat en batja-batja kloewar 500 Gokliong (naga) pegi semboer itoe api, en itoe api tiada bole menjala, en Taij Ong liat tiada bole bakar en apinja tiada bisa menjala, dia bikin roesoe, djalan pegi djalan dateng dengen memakie, ada moeritnja Dewa Toewa nama Biauw Kit Siang kata: goewa poenja roema hoet die sini loe tiada bole bikin roesoe en tiada taoe atoeran, lebi bae loe pegi dari sini!

